2012ko otsailaren 20an egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“1.- Nafarroako Parlamentuak, Europako erakundeekin batera, bere babesa erakusten du Marokorekin negoziatzen den arrantza-akordioa guztiz koherentea izan dadin Nazioarteko Zuzenbidearekin eta Giza Eskubideekin.

2.- Nafarroako Parlamentuak eskatzen du erakunde eta organismo autonomikoek, nazionalek eta nazioartekoek kontuan izan dezatela krisi ekonomiko eta finantzarioak eragin garrantzitsua duela errefuxiatu sahararren kanpalekuetan, eta horrek larritasun humanitarioko egoera bat ekar dezakeela.

3.- Nafarroako Parlamentuak jarraituko du Diputatuen Kongresuak onetsitako ebazpenak aldezten, Mendebaldeko Sahararen behin betiko estatutuak nazioarteko legeak errespeta ditzan eta herri sahararra autodeterminaziorako duen eskubideaz libreki baliatzearen emaitza izan dadin, Nazio Batuen gutunaren eta Nazio Batuen Erakundeak onetsitako ebazpenen araberako erreferendum baten bitartez.”

